
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 12 DE MAIO DE 20186,
BAIXO A PRESIDENCIA DO
SR. D. ALBERTO NUNEZ FEIJOO

PROXECTOS DE LEI

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

®» Proxecto de lei de creacién dos colexios provinciais de economistas por fusidon
dos colexios de titulares mercantis e de economistas existentes na Comunidade

Auténoma de Galicia.

®= Proxecto de lei polo que se modifica a Lei 4/2012, do 12 de abril, da area
metropolitana de Vigo.

DECRETOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Decreto polo que se establece a ordenacién dos establecementos hoteleiros.
CONSELLERIA DE INFRAESTRUTURAS E VIVENDA
= Decreto polo que se aproba a transmisién de titularidade dunha antiga caseta de

legoeiros situada no punto quilométrico 13+ 125 da estrada AC-552, na
parroquia de Lanas, a prol do Concello de Arteixo (A Coruia).

ACORDOS

CONSELLERIA DE MEDIO AMBIENTE E ORDENACION DO TERRITORIO

Acordo polo que se autoriza a sinatura do convenio de colaboracién entre a
Conselleria de Medio Ambiente e Ordenacién do Territorio e o Concello de
Baiona para a execuciéon das obras da actuacién no contorno da praza Victoria
Cadaval e no tramo da rua Julian Valverde, dende o cruzamento coa rua José
Pereira Troncoso ata a rda Porta do Sol, enmarcada na fase Il do concurso de
ideas “Humanizacién da travesia interior de Sabaris", por un importe de un
millén cento sesenta e seis mil cento dous euros con setenta e tres céntimos
(1.166.102,73 €).

CONSELLERIA DE ECONOMIA, EMPREGO E INDUSTRIA

Acordo polo que se autorizan as instalacidons, se aproba o proxecto de execucion
e se declara a utilidade publica, en concreto, do parque edlico Olerén emprazado
nos concellos de Rois e Brién (A Coruna) e promovido pola sociedade Norvento,
S.L. (IN661A 2010/12).

CONSELLERIA DE CULTURA, EDUCACION E ORDENACION UNIVERSITARIA

Acordo polo que se autoriza a sinatura do convenio de colaboracién entre a
Conselleria de Cultura, Educacién e Ordenaciéon Universitaria e a Deputaciéon
Provincial da Corufa, para o funcionamento do centro Rafael Puga Ramoén
durante o curso escolar 2016-17, por un importe de catrocentos noventa mil
noventa e seis euros con cincuenta céntimos (490.096,50 €).

Acordo polo que se autoriza a sinatura do convenio de colaboracién entre a
Conselleria de Cultura Educaciéon e Ordenacion Universitaria e a Deputacion
Provincial da Coruna, para o funcionamento do centro de formacién profesional
Calvo Sotelo durante o curso escolar 2016-17, por importe de cento seis mil
novecentos vinte e cinco euros con sesenta e un céntimos (106.925,61 €).

CONSELLERIA DE POLITICA SOCIAL

Acordo polo que se autoriza a Conselleria de Politica Social para a sinatura dun
convenio de colaboracion coa entidade Aldeas Infantiles SOS Galicia para a
execuciéon do “Programa de apoio ao acollemento en familia extensa”. Importe
total: douscentos sesenta e cinco mil catrocentos vinte e tres euros con setenta
e oito céntimos (265.423,78 €).

= Acordo polo que se autoriza a sinatura dun convenio de colaboracién entre a
Xunta de Galicia, a través da Conselleria de Politica Social e o Concello de
Cervo, para o equipamento dun centro sito en San Cibrao, onde se presten
servizos das carteiras de servizos de promocién da autonomia e de atencién &
dependencia. Importe total: cento sesenta mil euros (160.000,00 €).

INFORMES
CONSELLERIA DE ECONOMIA, EMPREGO E INDUSTRIA

= Informe sobre a Resolucién da Direcciéon Xeral de Enerxia e Minas pola que se
autorizan as instalaciéns, se aproba o proxecto de execucién e se declara a
utilidade publica, en concreto, do parque edlico Coto de Frades, nos concellos

da Pontenova e da Fonsagrada (Lugo) e promovido pola sociedade Norvento,
S.L. (LU-11/128-EOL).

= |nforme sobre a convocatoria de subvencidns para a creacién, mellora e
ampliacion de pequenas infraestruturas, mediante proxectos de aforro e
eficiencia enerxética na Administraciéon local, cofinanciadas co Fondo Europeo
Agricola de Desenvolvemento Rural (Feader) no marco do PDR de Galicia 2014-
2020, cun orzamento de tres milléns catrocentos noventa mil setecentos
noventa e un euros con oitenta e sete céntimos (3.490.791,87 €).

CONSELLERIA DO MEDIO RURAL

» Informe polo que se da conta ao Consello da Xunta das axudas para
investimentos en empresas de primeira transformacién de produtos forestais.

A XUNTA APROBA O ANTEPROXECTO DE LEI QUE FUSIONA OS COLEXIOS
DE ECONOMISTAS E TITULARES MERCANTIS DE GALICIA

» Como consecuencia deste proceso, crearanse catro novos colexios de economistas -
un por provincia-, que aglutinaran mais de 5.000 colexiado/as

= A /niciativa responde d realidade académica e profesional no campo da economia e
da empresa e ao obxectivo de acadar unha maior eficiencia na xestion dos colexios

» O Goberno central e as comunidades autonomas de Murcia, A Rioxa, Navarra,
Catalunia e Pais Vasco aprobaron leis de fusion similares

O Consello da Xunta deu luz verde ao Anteproxecto de lei de creacién dos colexios
provinciais de economistas por fusién dos colexios de titulares mercantis e de
economistas existentes na Comunidade Auténoma de Galicia.

A través desta norma, fusidnanse os catro colexios de economistas (A Corufia, Lugo,
Ourense e Pontevedra) e os cinco de titulares mercantis (A Corufa, Lugo, Ourense,
Pontevedra e Vigo) e pasan a conformar un uUnico colexio por provincia. Ademais,
manterase o actual Consello Galego de Economistas, creado no ano 2008, que asumira
as funciéns de Consello dos colexios resultantes da fusion.

O documento non recibiu ningun tipo de alegacién durante o periodo en que estivo
publicado para efectos de informacién publica e conta cos informes favorables do
Consello Galego de Economistas, Consello Xeral de Economistas, Direccion Xeral de
Orzamentos, Secretaria Xeral da Igualdade, Asesoria Xuridica e Consello Galego da
Competencia.

O anteproxecto de lei tamén conta co ditame preceptivo do Consello Econémico e
Social, que considerou razoable a fusiébn en resposta & realidade académica e
profesional no campo da economia e da empresa, asi como ao obxectivo de acadar
unha maior eficacia e eficiencia na suda xestion.

Os novos colexios estaran integrados por todas as persoas colexiadas pertencentes
aos colexios fusionados, asi como polas que con posterioridade sexan incorporadas a
estes por reuniren os requisitos esixidos. A fusién afecta directamente mais de 5.000
persoas, integrantes dos nove colexios que agora se fusionan.

A iniciativa ten como precedente principal a Lei 30/2011, de caracter estatal, na cal se
unificaban as organizacidns colexiais de economistas e de titulares mercantis para
crear o Consello Xeral de Economistas. Seguindo este precedente, outras comunidades
auténomas como Murcia, A Rioxa, Navarra, Cataluna e Pais Vasco aprobaron leis de
fusion similares.

O CONSELLO DA XUNTA APROBA O ANTEPROXECTO DE LEI QUE MODIFICA A LEI
4/2012, DO 12 DE ABRIL, DA AREA METROPOLITANA DE VIGO

» A posta en marcha da Area estd condicionada pola incorporacion do concello de
Vigo ao Plan de transporte metropolitano de Galicia, como asi o recolle este
anteproxecto de lei

» O Concello de Vigo deberd asinar o correspondente convenio, e a suUa
incorporacion ao Plan de transporte metropolitano non supord incremento na
achega prevista nin para a Xunta nin para os outros concellos

= Cabe lembrar que o Goberno galego leva case un ano mantendo reunions cos
14 alcaldes e mdis de 30 voceiros dos grupos municipais para acadar asi o
maior consenso posible entre os concellos que a integran para poder acadar un
consenso e aprobar a lei

» O Anteproxecto de lei permite a posta en marcha dunha drea, cun modelo de
gobernanza e de asuncion de competencias que recolle o consenso acadado
polos 14 alcaldes que a integran

O consello da Xunta aprobou hoxe o Anteproxecto de lei polo que se modifica a Lei
4/2012, do 12 de abril, da area metropolitana de Vigo, engadindo unha nova
disposicién adicional que condiciona a efectiva posta en funcionamento da Area
Metropolitana de Vigo & incorporacion do concello de Vigo ao Plan de Transporte
Metropolitano de Galicia.

O anteproxecto de Lei recolle na disposicién adicional décimo primeira que, para a
efectiva posta en funcionamento da Area Metropolitana de Vigo, se requirirda a
incorporacién do concello de Vigo ao Plan de transporte metropolitano de Galicia
mediante a formalizacién do correspondente convenio co devandito concello, e que a
dita incorporacién non supora ningun incremento na achega prevista no Plan de
transporte metropolitano de Galicia, para a Xunta ou para os outros concellos, nin
limitacién ningunha ao numero de persoas usuarias.

Coa vontade de chegar a un acordo, a Xunta de Galicia puxo en marcha desde
mediados do ano 2015 un proceso de didlogo que a levou a recoller as impresiéns dos
gobernos municipais e dos grupos da oposicion dos 14 concellos que integraron de
xeito inicial esta area. As ditas reuniéns bilaterais sucederon ata tres reuniéns
multilaterais entre o Goberno autonémico e as 14 persoas titulares das alcaldias dos
concellos da area, ademais de varias reunidns celebradas entre os propios concellos. O
proceso frutificou finalmente co acordo acadado en Vigo na reunién celebrada o 22 de
febreiro de 2016.

Coas achegas recollidas, a Lei Lei 4/2012, do 12 de abril, reférmase principalmente en
dous aspectos concretos: o modelo de gobernanza e as atribuciéns competenciais. En

canto ao modelo de gobernanza, adéptase un sistema de voto ponderado na Xunta de
Goberno Metropolitana, o peso na toma de decisiéons neste érgano por parte de cada
alcalde ou alcaldesa serad correlativo ao peso poboacional do concello respectivo.
Ademais como mecanismo corrector que evite eventuais abusos de poder por parte
dos municipios mais poboados, exixese de xeito complementario que os acordos da
xunta de goberno deberan ser adoptados co voto favorable de, cando menos, os
alcaldes ou alcaldesas de catro concellos.

Outro cambio na gobernanza atinxe as vicepresidencias da area, que pasan de duas a
catro e que deberan garantir a pluralidade territorial e politica, asi como a paridade
entre homes e mulleres. Tamén se ve afectado pola reforma o artigo regulador da
Comisién de Ordenacién do Territorio e Urbanismo da Area Metropolitana de Vigo,
o6rgano de coordinacion interadministrativa nestas materias. A persoa titular da
Presidencia da area pasa a ocupar a Vicepresidencia desta comision.

Por ultimo, o mecanismo flexible que a Lei 4/2012, do 12 de abril, prevé para a
incorporacién de novos concellos vese complementado con outro mecanismo flexible
para eventuais saidas dos municipios integrantes. Asi, introducense duas novas
disposicidons adicionais que habilitan os concellos membros para suspenderen as suas

achegas econdmicas a area e, eventualmente, para abandonala cando constaten non
se teren adherido a ningun dos servizos metropolitanos.

Competencias da area metropolitana

No que respecta ao alcance e financiamento das competencias da area metropolitana,
a modificacién legal inclie duas novidades substanciais, xa que, en primeiro lugar, se
prevé un mecanismo axil e efectivo para a cesiéon das funcidns e servizos
correspondentes 4s competencias oportunas por parte da Deputaciéon Provincial de
Pontevedra, que se une ao xa previsto para as cesiéns que tenan que facer a
Comunidade Auténoma e os propios concellos, garantindo que as achegas econémicas
que acomparnen a dita cesién tenan unha base obxectiva.

En segundo lugar, modificase o artigo 21 da Lei 4/2012, do 14 de abril, relativo as
competencias da area en materia de transporte publico de viaxeiros, que faculta a area
metropolitana de Vigo para establecer os criterios de coordinacién entre o transporte
metropolitano xestionado por ela cos transportes urbanos xestionados por concellos
integrados nela. Para isto, créase un comité de coordinacién integrado por unha persoa
representante da Administraciéon xeral da Comunidade Auténoma, outra persoa
representante dos concellos da area con transporte urbano e outra dos concellos
carentes del. Non obstante, poderan participar nas suas reuniéns, con voz pero sen
voto, persoas representantes de cada un dos concellos que integren a area. As
propostas deste comité deberan ser aprobadas pola Xunta de Goberno Metropolitana e
o Plan de explotacién do transporte metropolitano deberd ser aprobado pola Asemblea

Metropolitana.

Tamén se modifica o artigo 21.1 letra e) e se introducen ddas novas disposiciéns
transitorias relativas & extincion dos contratos de servizo publico de transporte
existentes e do réxime das novas incorporaciéns de concellos ao ambito da area
metropolitana.

Esta lei entrard en vigor ao mes da sua publicacién no Diario Oficial de Galicia.

A NOVA ORDENACION DOS ESTABLECEMENTOS HOTELEIROS INTRODUCE
UN SISTEMA DE CLASIFICACION NOVO QUE VALORARA A CALIDADE DO
SERVIZO

= Deste xeito, a nova regulacion permite ter en conta os servizos prestados polos
establecementos 4 libre eleccion dos seus titulares dos mesmos

=  Asi mesmo, introduce elementos de flexibilidade na rixidez métrica das superficies
exixidas a prol dunha homoxeneizacion normativa entre comunidades autonomas

» A clasificacion dos establecementos hoteleiros da nova regulacion inclie duas
novas categorias: os hoteis balnearios e os hoteis talaso

O Consello da Xunta aprobou hoxe o proxecto de decreto polo que se establece a nova
ordenacién dos establecementos hoteleiros.

A novidade do decreto é a introducién dun sistema de clasificacién novo que permite
ter en conta, por unha parte, as infraestruturas e o cumprimento duns minimos
obrigatorios para todos os establecementos da mesma categoria e, por outra parte, os
servizos prestados polos establecementos, ofrecidos & libre eleccién dos titulares dos
establecementos.

Asi, neste novo sistema de clasificaciéon valéranse, por puntos, tanto a importancia da
percepcion da calidade que tefien as persoas consumidoras e usuarias, coma o0s
requisitos minimos que se tefan que cumprir en todo o territorio da Comunidade
Auténoma de Galicia, adecuados aos estandares xerais do sector e & posibilidade de
mellorar a sta competitividade, mediante un sistema flexible da clasificacién cun
espazo gque permita a innovaciéon empresarial no noso territorio.

Deste xeito, introdiucense criterios de servizos de cariz prestacional, mobiliario e
equipamentos dos cuartos, acceso aos servizos complementarios, servizos de
restauracion, servizos de telecomunicaciéns, entre outros. Asi mesmo, ténense en
conta elementos de flexibilidade na rixidez métrica das superficies exixidas coa
finalidade de facilitar a rehabilitacién de edificios, a conservacién do patrimonio
histérico e artistico e unha adecuada adaptacién da norma tentando harmonizala tanto
co resto de normas doutras comunidades auténomas coma coas do noso contorno
mais inmediato, en especial coa normativa europea.

Clasificaciéon dos establecementos hoteleiros

No que respecta a clasificacion dos establecementos hoteleiros, o novo decreto
introduce tamén novidades significativas, entre as cales destaca a nova clasificacion
dos establecementos hoteleiros, divididos en dous grupos: hoteis e pensiéns.

Os establecementos do grupo de hoteis clasificanse, pola sua vez, en hoteis, hoteis
apartamentos, moteis e, nas novas categorias, hoteis balneario e hoteis talaso.

Ademais, con independencia da sia modalidade, os hoteis estaran identificados por
estrelas, exceptuando os moteis, que se clasifican nunha uUnica categoria e deben
cumprir, como minimo, as condiciéns que lles corresponderia & categoria de hotel de
dudas estrelas. As categorias de unha, duas, tres, catro e cinco estrelas poderan ter,
ademais, a cualificacién de superior.

Esta nova regulaciéon turistica mantén, polo tanto, o sistema de clasificacién por
estrelas dos establecementos hoteleiros, utilizado a nivel internacional dende hai
décadas, por constituir unha garantia de especial importancia para as persoas usuarias
turisticas, ao permitirlles asociar o numero de estrelas outorgadas en cada
establecemento hoteleiro cun determinado nivel de calidade de instalaciéns e servizos.

Pola sua parte, nos establecementos do grupo pensiéns, estes clasificanse en tres
categorias tamén identificadas por estrelas.

No que respecta a denominaciéon de hostal, poderana utilizar aquelas pensiéns de tres e
duas estrelas que cumpran os requisitos establecidos no decreto.

Asi mesmo, a regulaciéon recolle a autorizacién por parte de Turismo de Galicia da
concesion da denominacién pousada, supeditdndoa & concorrencia dunha serie de
condiciéns, entre elas, a de tratarse dun hotel clasificado, como minimo, na categoria
de duas estrelas superior.

A XUNTA DE GALICIA TRANSFIRE AO CONCELLO DE ARTEIXO UNHA ANTIGA
CASETA DE LEGOEIROS DA ESTRADA AC-552 NA PARROQUIA DE LANAS

» A AXI, de acordo co informe emitido polos servizos competentes, formulou a
proposta favorable & transmision de titularidade dos terreos que ocupa a vivenda, o
patio e o terreo estremeiro, que supon un total de 295,60 metros cadrados e que
determinan a totalidade da superficie

» O Concello de Arteixo manifestou @ Conselleria de Infraestruturas e Vivenda o seu
interese por obter o cambio de titularidade deste inmoble, posto que se trata dun
elemento funcional desta estrada

» Por parte do municipio, preténdese demoler a instalacion e poder, deste xeito,
acondicionar o cruzamento das estradas que van a Amenton, Monteagudo e
Barranan

O Consello da Xunta de Galicia aprobou hoxe a transmisiéon de titularidade dunha
antiga caseta de legoeiros situada no punto quilométrico 13+ 125 da estrada coruinesa
AC-552 que une A Coruna (A Grela)-Cee (AC-550), concretamente, na parroquia de
Lanas a prol do Concello de Arteixo.

A AXI, de acordo co informe emitido polos servizos competentes, formulou a proposta
favorable & transmisién de titularidade dos terreos que ocupa a vivenda, o patio e o
terreo colindante, que supén un total de 295,60 metros cadrados e que determinan a
totalidade da superficie.

Por parte do Concello, preténdese demoler a instalacién e poder, deste xeito,
acondicionar o cruzamento das estradas que van a Amentdén, Monteagudo e Barranan.

O Concello de Arteixo manifestou & Axencia Galega de Infraestruturas (AXI),
organismo dependente da Conselleria de Infraestruturas e Vivenda, o seu interese por
obter o cambio de titularidade deste inmoble, posto que se trata dun elemento
funcional desta estrada, é dicir tratase dunha infraestrutura complementaria que pode
estar constituida por un espazo e instalaciéns destinadas a ordenar, mellorar ou
regularizar o sistema xeral de transportes e comunicacion, tales como centros
operativos de conservaciéon e explotacién, zonas de estacionamento, paradas de
autobus, areas de descanso ou de auxilio e estacidns e centros de control.

O Concello de Arteixo deberd levar a cabo as actuacidns necesarias ante os
organismos oficiais correspondentes para regularizar a titularidade da superficie, da
edificaciéon e dos terreos existentes na parcela.

A cesidn tramitase de acordo co previsto na Lei 8/2013, do 28 de xufo, de estradas
de Galicia, que establece que debera ser aprobado por decreto da Xunta, por proposta

da conselleria competente en materia de estradas e logo do acordo entre as
administracions afectadas.

O cambio de titularidade sera efectivo no dia seguinte ao da publicaciéon deste decreto
no Diario Oficial de Galicia e a entrega dos bens formalizarase no prazo dos dous
meses seguintes mediante a sinatura da correspondente acta.

Corresponderan ao Concello de Arteixo, a partir da formalizaciéon da entrega, todas as
actividades de xestién, mantemento, conservacion e explotacidon dos terreos, asi como
o exercicio das funciéns de disciplina viaria e calquera outra como nova Administracién
titular.

A Corufia

MEDIO AMBIENTE INVESTIRA MAIS DE 1,1 MILLONS DE EUROS NA Il FASE
DA HUMANIZACION DA TRAVESIA DE SABARIS EN BAIONA

» O orzamento distribuirase entre este ano e o seguinte, e servird para actuar no
contorno da Praza Vitoria Cadaval

= Xa foron executadas a primeira e terceira fase desta humanizacion, ds que a Xunta
destinou mdis de 1,8 millons de euros desde 2012

A Conselleria de Medio Ambiente e Ordenaciéon do Territorio investirda mais de 1,1
milléns de euros na Il fase de humanizaciéon da Travesia interior de Sabaris, no concello
de Baiona. O Consello da Xunta autorizou hoxe este orzamento, que se distribuira
entre este ano e o préximo exercicio.

En 2008, o Concello e Baiona promoveu o concurso de ideas para humanizar a travesia
interior de Sabaris, desde a rotonda da Ponte Romana ata a da “curva do manco”. As
actuacioéns distriblense en tres fases, das cales xa foron executadas a primeira (rda
Julidn Valverde) e a terceira (rda Porta do Sol e Areas). O Goberno galego investiu
mais de 1,8 milléns de euros desde 2012 nestas duas actuacioéns.

Agora, con este tramite, iniciaranse as actuaciéns correspondente a4 segunda fase, que
comprende a praza Vitoria Cadaval e o tramo da rda Julidan Valverde, desde o
cruzamento coa rda José Pereira Troncoso ata a rda Porto do Sol.

Esta actuacién terd& como obxectivo mellorar a rede separativa de pluviais e fecais,
abastecemento, iluminaciéon e soterramento de electricidade e telefonia; renovar a rede
de saneamento, pluviais e fecais; reorganizar o trafico rodado nun sé sentido de
circulaciéon en direccién a Baiona; eliminar barreiras arquitectdénicas e crear espazos
publicos de calidade.

Este proxecto pretende, ademais, converter a praza Vitoria Cadaval nun espazo de
lecer, con elementos vexetais que ofrezan sombra e creando un ambiente amable para
0S usuarios.

Tamén se prevé recuperar a contorna do edificio catalogado como mercado municipal,
con propostas encaminadas a dotar de unidade a zona e buscando unha maior
integracién e vinculacién tanto coa praza como coa ponte medieval.

Plan Hurbe

Esta actuacion inscribese no Plan HURBE, que a Xunta impulsou en 2010 para dar
resposta & necesidade de humanizacién das vilas de Galicia. Tendo en conta o modelo
social de integraciéon cidada, busca o achegamento dos tecidos urbanos aos seus

habitantes mediante a adecuacién e creacién de espazos publicos para as necesidades
vixentes.

Segundo o Plan de investimentos da Conselleria de Medio Ambiente e Ordenacién do
Territorio, a Conselleria destinara este mais de seis milléns de euros a este plan, dos
cales mais de 3,5 milléns serdn para novas actuaciéons que permitiran realizar
investimentos en mais de 20 concellos. O orzamento destinarase, principalmente, &
humanizacién de rdas e a urbanizacién e mellora de espazos publicos.

Entre outros beneficios, o HURBE favorece a sustentabilidade futura compatibilizando o
desenvolvemento econdémico e a agrupacion arredor dos nucleos de poboacién con
criterios de ordenacidn territorial e habitabilidade, recupera espazos publicos que foron
perdendo o seu caracter de areas de interaccidon social por un inadecuado
desenvolvemento urbanistico e potencia a conservacion dos equipamentos urbanos
patrimonio histérico das nosas vilas.

A XUNTA AUTORIZA DOUS NOVOS PARQUES DO CONCURSO EOLICO QUE
SUPORAN UN INVESTIMENTO CONXUNTO DE MAIS DE 48 MILLONS DE EUROS

» QO edlico Coto de Frades localizarase nos concellos lucenses da Pontenova e A
Fonsagrada e contard con 5 aeroxeradores que suman 15 MW e producirén mdis
de 44.000 MWh ao ano

» O parque Oleron, situado nos municipios corurieses de Rois e Brion, dispord de 8
aeroxeradores e 24 MW con capacidade para producir anualmente mdis de 78.000
MWh

= Con estes, o concurso edlico suma 19 parques e 449 MW autorizados, cun
investimento de mdis de 572 millons de euros

A Xunta vén de autorizar dous novos parques edlicos do concurso galego que suponen
un investimento conxunto de mais de 48 milldns de euros: o parque Coto de Frades,
situado nos concellos da Pontenova e A Fonsagrada (Lugo); e o de Olerén, que se
situara nas localidades corunesas de Rois e Bridn.

O edlico Coto de Frades, promovido por Norvento, estard composto por 5
aeroxeradores que, cunha potencia total de 15 MW, producirdn mais de 44.000 MWh
ao ano. Supora un investimento de 18,8 milléns de euros.

Pola sua banda, no parque Olerén, que tamén desenvolverd Norvento, investiranse
29,6 milléns de euros. Contara con 8 aeroxeradores cunha potencia total de 24 MW, e
estimase que a producién de enerxia anual se aproximara aos 78.000 MWh ao ano.

Con este dous novos parques, o Goberno galego suma 19 parques do concurso
aprobados, tras as autorizaciéns dos edlicos de Acibal, Mondigo, Faro, Cernego, Pico
Seco, Friol, Parano Oeste, Xinzo Norte, Chan do Eixo, Ourol, Tenzas do Aire, a
primeira fase de Monte Arca, Cordal-Ousa, Orrea, Alto da Telleira, Campo Pequeno e
Carracedo, co que se acada un total de 449 MW e un investimento de mais de 572
milléns de euros.

Deste xeito, a Conselleria de Economia, Emprego e Industria segue a apoiar un modelo
de desenvolvemento da enerxia edlica orientado & recuperacién do liderado do sector e
a creacion de emprego e riqueza para a sociedade. Coémpre salientar que o total dos
plans industriais asociados ao concurso edlico galego estdn a xerar mais de 1.000
milléns de investimento na comunidade galega e tenen permitido crear mais de 2.000
empregos directos.

Asi mesmo, o Goberno galego ten moi en conta 4s administracidons locais, de xeito que
por medio do candén edlico se recadaron xa 137 milléns de euros destinados aos
municipios. Neste contexto, os novos proxectos que se venen de autorizar suporan

unha importante fonte de financiamento para os concellos da Pontenova, A

Fonsagrada, Rois e Bridn, que se poderan beneficiar da recadacién obtida do
mencionado canon.

CULTURA E EDUCACION MANTEN O SEU COMPROMISO CO ALUMNADO DO
CENTRO DE FP RAMON CALVO SOTELO E DO IES RAFAEL PUGA RAMON

» Conselleria renovard os convenios para ambos os centros, dando continuidade ao
servizo educativo que se vén prestando neles

A Conselleria de Cultura, Educacién e Ordenaciéon Universitaria e a Deputacion
Provincial da Corufa renovaran un ano mais a sula colaboracién para o funcionamento
de centros educativos, despois de que hoxe o Consello da Xunta autorizase a sinatura
de dous convenios, un para o funcionamento do centro de formacién profesional Calvo
Sotelo e outro para o funcionamento do Instituto de Educacién Secundaria Puga
Ramoén.

En total serdn algo méis de 597.000 euros destinados ao funcionamento de ambos os
dous centros, durante o curso escolar 2016-2017. Tratase fundamentalmente de parte
dos gastos de persoal (persoal docente e de administracion e servizos), gastos xerais
(subministracioén, reparaciéons), mantemento, limpeza e conservacion.

Deste xeito a Conselleria de Cultura, Educacién e Ordenacién Universitaria da
continuidade ao seu compromiso de manter o servizo publico educativo de todos os
alumnos e alumnas que estan escolarizados nestes centros, tal e como vén facendo
desde hai anos.

A XUNTA DE GALICIA APOSTA POLO ACOLLEMENTO FAMILIAR A TRAVES
DUN CONVENIO DE COLABORACION CON ALDEAS INFANTILES SOS GALICIA
DE APOIO AS FAMILIAS EXTENSAS

» Trdatase dunha modalidade de proteccion & infancia que permite que familiares se
fagan cargo, temporalmente, dos nenos e as nenas cando se ve impedida a
convivencia cos seus pais por diferentes causas

= Este programa proporciona unha atencion especializada adaptada ds necesidades
das persoas acollidas, das persoas acolledoras e dos proxenitores, por medio de
actuacions de asesoramento e orientacion en tarefas parentais e coidado dos
menores

» O orzamento total desta accion supera os 265.000 euros, dos cales a Conselleria
de Politica Social achega para o ano 2016 151.679 euros

» O programa vai destinado a todos os menores de entre O e 17 anos en situacion de
risco ou desamparo para os cales a medida mdis efectiva sexa o acollemento
familiar. O numero de beneficiarios previstos coa aplicacion deste convenio no
periodo de xaneiro a decembro de 2016 serd de 320 no servizo de formacion e 80
menores en familias usuarias do servizo de intervencion educativa

O Consello da Xunta de Galicia aprobou a posta en marcha dun convenio de
colaboracién entre a Conselleria de Politica Social e Aldeas Infantiles SOS Galicia para
a execucion do “Programa de apoio ao acollemento en familia extensa”, mediante o cal
se facilita apoio aos procesos de acollemento familiar de menores por membros da sua
propia familia. Tratase dunha modalidade de proteccién & infancia que permite que
familiares se fagan cargo, temporalmente, dos nenos e as nenas cando se ve impedida
a convivencia cos seus pais por diferentes causas. Deste xeito, garantese o
mantemento dos menores no seu contorno emocional e social, favorecendo a posible
integraciéon coa sua familia de orixe.

Este programa proporciona unha atencién especializada adaptada as necesidades das
persoas acollidas, das persoas acolledoras e dos proxenitores, por medio de actuaciéns
de asesoramento e orientacidn en tarefas parentais e coidado dos menores,
intervencidon psicosocial e actuacions de mediaciéon nas relacidns familiares e apoio
educativo as familias a través de sesions formativas.

A Xunta de Galicia detectou a necesidade de reforzar a atenciéon as familias extensas
que acollen un menor, que precisan apoios, recursos e intervenciéns na sua funcién de
proporcionar seguridade, afianzar o benestar, encher as necesidades que poidan xurdir
e manexar os contactos e a vinculacién cos proxenitores. A través deste convenio
apdstase pola primacia deste tipo de acollemento e poténciase o apoio as familias que
requiren de formacién e acompanamento para desenvolver con éxito unha labor
fundamental na proteccién dos menores do seu contorno familiar.

Este programa estad estruturado en dous servizos que responden as necesidades do/a
menor. Un deles é o servizo de apoio especializado que proporciona atencidon
especializada 4as necesidades dos/as acollidos/as, das familias acolledoras e dos
proxenitores por medio de actuaciéns de asesoramento e orientaciéon, intervencion
psicosocioeducativa e actuacidns de mediacién nas relacidons familiares. Asi mesmo, o
programa establece un outro servizo, neste caso de formacién, que fornece a
informacién e os conecementos necesarios sobre o proceso de acollemento, dota as
familias das ferramentas necesarias para conformar un novo sistema de relaciéns
sélido e estable, baseado nas fortalezas e puntos fortes de cada un dos seus
participantes, que permite cubrir as necesidades materiais, afectivas e asistenciais
dos/as menores acollidos/as. O programa beneficia todos os menores de entre O e 17
anos en situaciéon de risco ou desamparo, para os cales a medida mais efectiva sexa o
acollemento familiar.

O orzamento total desta accidon ascende a 265.423,78 euros, dos que a Conselleria de
Politica Social achega para o ano 2016 151.679 euros e Aldeas Infantiles SOS de
Galicia achega 113.744,78 euros. O nimero de beneficiarios previstos coa aplicacién
deste convenio no periodo de xaneiro a decembro de 2016 sera de 320 no servizo de
formacién e 80 menores en familias usuarias do servizo de intervenciéon educativa. O
convenio tera vixencia dende a data da sua sinatura ata o 31 de decembro de 2016.
Non obstante, abranguerd as accidéns obxecto deste convenio que realice Aldeas
Infantiles SOS Galicia desde o 1 de xaneiro de 2016.

Dende o ano 2010, Aldeas Infantiles desenvolvia un programa de apoio a familias
acolledoras extensas na provincia de Pontevedra. En 2013, a Xunta de Galicia asinou
un convenio de colaboraciéon con esta entidade para o financiamento deste programa
por un importe de 30.000 euros. O éxito da intervencidn realizada fixo conveniente a
slla ampliacién a toda a Comunidade Auténoma incrementando no 2014 o orzamento
destinado a esta actuaciéon ata o 107.140,75 euros. Os datos obtidos nestes anos de
traballo reflicten a utilidade que reporta o programa en canto & diminucién do estrés
familiar e a sua clara repercusién no benestar do menor.

De acordo coa filosofia do sistema de proteccién & infancia, a nosa comunidade
auténoma mantén unha maioria de medidas encadradas no eido familiar, de tal xeito
gue do total de menores tutelados e en garda da Xunta de Galicia, o 61% atépase en
acollemento familiar. A maior abastanza, o recurso de acollemento en familia extensa
representa o 87% dos acollementos familiares, sendo como xa se explicou na maioria
dos casos 0 recurso mais idéneo na medida en que mantén os menores no seu
contorno socioeducativo e emocional.

Coémpre destacar que a Conselleria de Politica Social estad ultimando a elaboraciéon da
Estratexia galega para a infancia e a adolescencia 2016-2020, que inclie un obxectivo
operativo especifico destinado a mellorar os programas de acollemento para menores
de idade que precisen de alternativas convivenciais, priorizando, especialmente para os
grupos de idade de O a 6 anos, o acollemento familiar fronte ao residencial, e garantir
no caso deste Ultimo a sUa adecuaciéon ds necesidades do neno, nena ou adolescente,
a través da especializacioén, diversificacidon e calidade da atencidn.

A XUNTA DE GALICIA DA LUZ VERDE AO CONVENIO DE COLABORACION CO
CONCELLO DE CERVO PARA AUMENTAR A DISPONIBILIDADE DE
EQUIPAMENTOS DE SERVIZOS SOCIAIS

» A administracion autondomica achegard 150.000 euros para completar a dotacion
do equipamento necesario para a posta en funcionamento dun centro en San
Cibrao

» @Grazas a este acordo, poranse d disposicion das persoas maiores e/ou dependentes
un total de 53 prazas residenciais e 25 de atencion didrna

O Consello da Xunta de Galicia aprobou hoxe o convenio de colaboracién entre a
Conselleria de Politica Social e o Concello de Cervo para o equipamento dun centro sito
en San Cibrao, no cal se prestaran servizos das carteiras de promocién da autonomia e
atencién & dependencia. Deste xeito a Xunta de Galicia incrementa a disponibilidade de
equipamentos de servizos sociais na zona rural das Marifas. En concreto, poranse &
disposicion de persoas maiores e/ou dependentes 53 prazas residenciais e 25 de
atencion didrna.

Este acordo supord a posta en funcionamento dun centro de servizos sociais que dara
resposta & demanda existente, garantindo asi o dereito a que os servizos no medio
rural sexan accesibles 4s persoas con discapacidade e s persoas maiores, e tomando
en consideraciéon as necesidades particulares dos cidaddns do medio rural na definicién
e aplicaciéon das politicas e medidas de proteccién social.

O importe total do orzamento ascende a 160.000 euros, dos cales a Xunta de Galicia
financia 150.000 e o Concello de Cervo, 10.000 euros.

En execucién dos programas de gasto para o desenvolvemento rural de Galicia,
realizaronse investimentos nas suas distintas zonas rurais. Nestes programas analizase
a situacién e as necesidades de cada zona rural impulsando actuaciéns especificas
obxecto de financiamento dentro do programa. Asi as cousas, entre as fontes de
financiamento empregadas para acometer tales investimentos atdépanse, por unha
banda as cofinanciadas pola Administracién Xeral do Estado a través do Programa de
desenvolvemento rural (PDR) e, por outra, os recursos propios da comunidade
auténoma. Nesta lina, a Xunta de Galicia estd a impulsar con cargo aos seus
orzamentos as actuaciéns que pola suda singularidade adquiren un caracter prioritario.
Tal é o caso do centro de servizos sociais do Concello de Cervo, no cal s é necesario
completar a dotacién do equipamento para a sUa posta en funcionamento.

A XUNTA ACTIVA UNHA NOVA ORDE DE ILUMINACION PUBLICA E CALEFACCION
QUE PERMITIRA A MAIS DE 70 CONCELLOS AFORRAR 8 MILLONS DE EUROS

» A Conselleria de Economia, Emprego e Industria destina 3,5 millons a un
programa que nos ultimos sete anos ten beneficiado a mdis de 250 concellos, o
80% do total da comunidade

» As actuacions permitirdn reducir ata nun 50% a factura eléctrica das
instalacions beneficiadas, contribuindo 4 mellora da situacion econdmica dos
concellos

» Esta lina de apoios, con axudas que alcanzan o 75% do investimento, encddrase
na aposta do Goberno galego polo aforro e a eficiencia enerxética e polo
fomento da utilizacion de fontes renovables nas administracions locais

A Xunta de Galicia, na procura de medidas de aforro e eficiencia enerxética a nivel
local e dentro do seu compromiso de prestar apoio econdmico aos concellos, activa
unha nova convocatoria da lina para a renovacién de iluminacién publica exterior.
Nesta edicion, a orde, cun orzamento de 3,5 milléns de euros, ampliase tamén &
renovacion das instalaciéns de iluminacién interior e de calefaccién dos edificios
municipais. O obxectivo é beneficiar en 2016 mais de 70 municipios galegos, que
acadaran un aforro econdémico conxunto de 8 milldéns de euros durante os dez
primeiros anos de vida util dos equipamentos, o equivalente ao consumo anual dunhas
1.350 familias.

Esta nova convocatoria, da cal se informou hoxe no Consello da Xunta, suma este ano
3,5 milléns e achegarad apoios do 75% do investimento que se van realizar. En
concreto, 2,5 milléns dedicaranse & mellora das instalaciéns de iluminaciéon exterior e 1
millén @ mellora da iluminacién interior e das instalaciéns de calefacciéon dos edificios
municipais.

Deste xeito, as actuacidons que se levaran a cabo céntranse na mellora da iluminacién
publica exterior, eido que supén, de media, o 70% do consumo eléctrico dun
municipio, ademais de buscar a mellora das instalaciéns enerxéticas dos edificios
publicos. Asi, xunto ao aforro econdmico, xerarase un aforro enerxético de mais de
4.700.000 kWh/ano, ao tempo que se reduciran as emisions de CO: & atmosfera
nunhas 3.000 toneladas por exercicio, o equivalente a plantar arredor de 153.000
arbores.

A Conselleria de Economia, Emprego e Industria da continuidade ao traballo
desenvolvido nos ultimos 7 anos a través desta lina de axudas xestionada polo
Instituto Enerxético de Galicia (Inega), que permitiu mobilizar 23,2 milléns de euros en
mais de 250 concellos galegos, o 80% do total, que puideron acceder a axudas para
renovar os seus equipamentos con outros mais eficientes, desenvolvendo proxectos

gue suponen aforros de ata un 50% no custo da factura eléctrica das zonas
beneficiadas.

A Xunta segue a apostar pola eficiencia enerxética nos concellos galegos; un
compromiso reforzado con outras actuaciéns, como a orde de axudas para a
implantaciéon de caldeiras de biomasa, que permitiu nos dous Uultimos anos a
implantacién de mais de 100 equipamentos en 79 concellos galegos que estan a obter,
de modo conxunto, un aforro anual de 395.000 euros.

Con estas linas de axuda, o Goberno galego segue a apostar polo aforro e a eficiencia
enerxética municipal, asi como polo fomento da utilizacién de fontes renovables. Este
esforzo compleméntase co asesoramento enerxético de caracter multidisciplinar que o
Inega presta aos concellos.

A XUNTA APOIA CON 600.000 EUROS AS EMPRESAS FORESTAIS QUE
SUPEREN OS 10.000 METROS CUBICOS DE MATERIA PRIMA EMPREGADA

» QO Consello do Goberno galego corieceu hoxe un informe sobre estas achegas,
financiadas con fondos propios, e que se convocardn en breve mediante unha
orde especifica

A Xunta apoiard cunha achega total de 600.000 euros as empresas de primeira
transformacién de produtos forestais que superen os 10.000 m3® de materia prima
empregada. A normativa europea impide que as industrias desta dimensidon se
beneficien dos fondos comunitarios, polo que o Goberno galego decidiu aprobar estas
axudas con fondos propios.

O Consello da Xunta coneceu hoxe un informe sobre estas achegas, que se plasmaran
proximamente nunha orde especifica da Conselleria do Medio Rural. O importe da
axuda para cada empresa beneficiaria serd do 25% dos custos elixibles; no caso de
pequenas empresas, poderd incrementarse ata un maximo do 35%. Establécese unha
axuda maxima por beneficiario de 100.000 euros.

Mediante estes fondos poderan financiarse os investimentos en activos fixos
produtivos tales como bens de equipamentos e instalacidns en serradoiros e obra civil
necesaria para a instalacion da maquinaria de serra, nave de serradura e para
almacenamento de produtos no propio serradoiro. Tamén, os bens de equipamento,
instalaciéns e obra civil necesarios para almacenamento doutros produtos forestais
distintos da madeira e non alimentarios (biomasa, cortiza, etc.) na propia industria.

O prazo de presentacion de solicitudes para concorrer a estas axudas serd dun mes
contado a partir do dia seguinte ao da publicacién desta orde no Diario Oficial de
Galicia, que se prevé en breve.

